
								വാരാന്ത്യപരിപാടി
പ്രവൃത്തിദിവസങ്ങളായ ശനിയാഴ്ചകളില് നടത്തുന്ന വാരാന്ത്യപഠനപദ്ധതി പ്രീ-സ്കൂള് പഠനത്തിന്റെ അനുബന്ധമാണ്. സ്കൂളുകളില് ചേര്ന്നു പഠിക്കുന്ന വിദ്യാര്ത്ഥികള്ക്കുള്ള അധിക പ്രോത്സാഹനമാണ് ഈ പരിപാടി. ഇതിലേക്കുള്ള അപേക്ഷകള് എല്ലാക്കൊല്ലവും മെയ്മാസത്തില് ക്ഷണിക്കുന്നതാണ്. ഓരോ അദ്ധ്യയനവര്ഷവും ജൂണ്മുതല് മാര്ച്ചുവരെയാണ് കോഴ്സ് നടത്തുക. 5-ാം ക്ലാസ്സ് വരെ പഠിക്കുന്ന കുട്ടികള്ക്ക് പ്രവേശനത്തിന് അര്ഹതയുണ്ട്.

 

മാതൃഭാഷയ്ക്കു പുറമെ ഇംഗ്ലീഷ് ഭാഷാപരിശീലനത്തിലും വാരാന്ത്യപഠനം ഊന്നല് നല്കുന്നു. പ്രത്യേകം നിഷ്കര്ഷിക്കുന്നതനുസരിച്ച് കണ്ടും കേട്ടും ശ്രദ്ധിച്ചുമാണ് കുട്ടികള് ഭാഷ വശമാക്കുന്നത്. കുട്ടികളുടെ വായിക്കാനും എഴുതാനുമുള്ള കഴിവു വര്ദ്ധിപ്പിക്കാന് ഈ ഭാഷാപരിശീലന ക്ലാസ്സുകള് സഹായകമാകുന്നു. കുട്ടികളുടെ അഭിരുചി കണ്ടറിഞ്ഞ് കംപ്യൂട്ടര് പഠനം, ശില്പനിര്മ്മാണം, ചിത്രരചന തുടങ്ങിയ വിഷയങ്ങളില് സ്പെഷ്യല് ക്ലാസ്സുകളും നടത്തുന്നു.
 

കറസ്പോണ്ടന്സ് ക്ലാസ്സുകള്

	കേള്വിശക്തിയില്ലാത്ത കുട്ടികളെ ഏര്ലിഇന്റര്വെന്ഷന് പ്രേഗ്രാമില് ചേര്ക്കാന് കഴിയാതിരുന്ന രക്ഷകര്ത്താക്കളെ സംബന്ധിച്ചിടത്തോളം നിഷ് നല്കുന്ന സഹായഹസ്തമാണ് കറസ്പോണ്ടന്സ് കോഴ്സ്. തീര്ത്തും സൗജന്യമയാണ് നിഷ് ഈ കോഴ്സ് നടത്തുന്നത്. മലയാളമാണ് പഠന മാദ്ധ്യമം.
	പത്തുവയസ്സില് താഴെയുള്ള കുട്ടികളുടെ രക്ഷാകര്ത്തക്കളെയാണ് ഈ കോഴ്സില് പങ്കെടുപ്പിക്കുന്നത്
	അപേക്ഷകര്ക്കും പാഠങ്ങള് തപാലില് അയച്ചുകൊടുക്കുന്നതാണ്. തപാലിലൂടെ സംശയങ്ങള് ദൂരീകരിക്കുകയും വിശദീകരണങ്ങള് നല്കുകയും ചെയ്യും.
	ആണ്ടില് രണ്ടുതവണ സമ്പര്ക്ക ക്ലാസ്സുകള് സംഘടിപ്പിക്കുന്നുണ്ട്. ഈ സമ്പര്ക്ക ക്ലാസ്സുകള് നിഷ്-ലോ ഇരുപതു രക്ഷകര്ത്താക്കളിലധികം പേര് രജിസ്റ്റര് ചെയ്തിരിക്കുന്ന പ്രദേശത്തെ സ്കൂളിലോ വച്ചു നടത്തുന്നതായിരിക്കും.


ഔട്ട് റീച്ച് പ്രോഗ്രാം

	ആവശ്യക്കാര്ക്ക് സഹായഹസ്തം നീട്ടിക്കൊടുക്കാന് സദാ സന്നദ്ധമാണു നിഷ്. ഇത്തരത്തിലൊന്നാണ് ഔട്ട് റീച്ച് പ്രോഗ്രാം. ഏര്ലി ഇന്റര്വെന്ഷന് പ്രോഗ്രാമില് പങ്കെടുക്കാന് കഴിയാതിരുന്ന, മൂന്നുവയസ്സില് താഴെയുള്ള കുട്ടികളെയാണ് ഇതില് പങ്കെടുപ്പിക്കുന്നത്.  

	കേള്വിശക്തിയില്ലാത്തമൂന്നുവയസ്സിനകം ഏര്ളി ഇന്റര്വെന്ഷനില് ചേര്ന്നിട്ടില്ലാത്തവരും പത്തുവയസ്സില് താഴെയുള്ളവരുമായ സ്കൂള് വിദ്യാര്ത്ഥികളെയും ഇതില് ഉള്പ്പെടുത്തുന്നതാണ്. ഇത്തരത്തിലുള്ള കുട്ടികള് അവരുടെ രക്ഷകര്ത്താക്കളോടൊപ്പം ക്ലാസ്സില് സംബന്ധിക്കണം. രക്ഷാകര്ത്താക്കള്ക്ക് ഈ ക്ലാസ്സുകളില് ആവശ്യമായ മാര്ഗ്ഗനിര്ദ്ദേശങ്ങള് നല്കുന്നതാണ്. ഭാഷ മനസ്സിലാക്കുന്നതിനും ഭാഷയിലൂടെ ആശയങ്ങള് ഗ്രഹിക്കുന്നതിനും എഴുതുന്നതിനും പരിശീലനം നല്കുക എന്നീ കാര്യങ്ങളില് ഈ കോഴ്സ് ഊന്നല് നല്കുന്നു.
	ഓരോ അദ്ധ്യയനവര്ഷവും ജൂണ്മുതല് മാര്ച്ചുവരെയുള്ള മാസങ്ങളിലെ ശനിയാഴ്ചകളിലാണ് ക്ലാസ്സ് നടത്തുക
	ഭാഷാപരിശീലനത്തിനു പുറമെ കംപ്യൂട്ടര് ഉപയോഗിക്കാന് പരിശീലിപ്പിക്കുക, കുട്ടികളുടെ അഭിരുചിക്കൊത്ത കലാവാസന പ്രോത്സാഹിപ്പിക്കുക എന്നിവയും ഇതിന്റെ ഭാഗമാണ്.




സമ്മര്പ്രോഗ്രാം

ഏപ്രില് മദ്ധ്യം മുതല് മെയ്മാസം പകുതിവരെയുള്ള ഒരു മാസം നിഷ്- മദ്ധ്യവേനല് പഠന പദ്ധതി സംഘടിപ്പിച്ചുവരുന്നു. ഇതില് പങ്കെടുക്കുന്നതില് ഏറെപ്പേരും നിഷ്-ല് ചേര്ന്നു പഠിക്കുന്നവരായിരിക്കും. ഏര്ലി ഇന്റര്വെന്ഷനില് ഭാഗഭാക്കാതിരുന്ന കുട്ടികളും ഇതില് പങ്കെടുക്കുന്നുണ്ട്. പത്ത് വയസ്സുവരെയുള്ള കുട്ടുകള്ക്ക് ഇതില് പ്രവേശനം തേടാം. എല്ലാവര്ഷവും ഫെബ്രവരിയില് ഇതിനുള്ള അപേക്ഷ ക്ഷണിക്കുന്നതായിരിക്കും.
 ഭാഷാ പരിശീലനത്തിനു പുറമെ കംപ്യൂട്ടര് ട്രെയ്നിങ്ങ്, കലാപരിശീലനം, ടൂര്, ക്യാമ്പ് തുടങ്ങിയ പ്രത്യേക പഠനപരിപാടികളും സംഘടിപ്പിക്കുന്നുണ്ട്.

കല

കലാവാസന പ്രോത്സാഹിപ്പിക്കുന്നതിനായി ശില്പ നിര്മ്മാണം, ചിത്രരചന എന്നിവയില് നിഷ്- ലെ ഫൈന് ആര്ട്സ് വിഭാഗം പരിശീലനം നല്കുന്നു. ഓരോ വര്ഷവും അവധിക്കാല ക്ലാസ്സിനു പര്യവസാനം കുറിച്ചുകൊണ്ട് ഇതില് പങ്കെടക്കുന്ന വിദ്യാര്ത്ഥികളുടെ സര്ഗ്ഗാത്മക സൃഷ്ടികള് നിഷ്- ല് പ്രദര്ശിപ്പിക്കുന്നുണ്ട്.

കംപ്യൂട്ടര് ട്രെയിനിങ്ങ്

നിഷ്-ലെ സാങ്കേതിക വിഭാഗത്തില് സുസജ്ജമായ മൂന്നു കംപ്യൂട്ടര് ലാബുകളുണ്ട്. കംപ്യൂട്ടര് സഹായത്തോടെയുള്ള പഠനത്തിനും കുട്ടികള്ക്ക് കംപ്യൂട്ടര് പരിചയം സിദ്ധിക്കുന്നതിനും ഈ ലാബുകള് ഉപകരിക്കുന്നു .

ടൂര്

ഓരോ മദ്ധ്യവേനല്പഠനത്തിന്റെയും അവസാനം അദ്ധ്യാപര് കുട്ടികളെ വ്യത്യസ്തമായ ഒരന്തരീക്ഷത്തിലേക്കു കൂട്ടിക്കൊണ്ടുപോകുന്നു. ഒരു ദിവസം മുഴുവന് നീണ്ടു നില്ക്കുന്ന പഠനയാത്രയാണിത്.

ക്യാമ്പുകള്

മദ്ധ്യവേനല്പഠനകാലത്ത് ആരോഗ്യത്തെ വിദഗ്ദ്ധര് നിഷ്-ല് ക്യാമ്പുകള് സംഘടിപ്പിക്കുന്നു. ഈ ക്യാമ്പുകളില് രക്ഷാകര്ത്താക്കളും സജീവമായി പങ്കെടുക്കാറുണ്ട്.

